


















































































विकल्पों से पार शुद्ध आत्मा दिखाया,--वही धर्मात्मा की दृष्टि का विषय है, और वही 

परमार्थरूप आत्मा है । बीसों अर्थ द्वारा उसी का स्वरूप समझाया है। 

दृष्टि का विषय अभेद है। अतएव द्र॒व्य-गुण-पर्याय के किसी भेद का स्वीकार वह 

नहीं करती, निर्विकल्प आत्मा को ही वह ग्रहण करती है। श्रीगुरु अतिशय प्रमोदपूर्वक 

बारबार सम्यग्दर्शन की गंभीरता दिखाकर कहते हैं कि अनुभव के समय द्रव्य-गुण-पर्याय 

का कोई भेद लक्ष में नहीं रहते, भेद दृष्टि में नहीं आते; किंतु फिर भी आत्मा में उनका अभाव 

नहीं है। आत्मा में गुण-पर्याय तो है ही, परंतु उसके भेद का लक्ष रहे, तब तक निर्विकल्प 

अखंड आत्मा की अनुभूति नहीं होती | गुण है--परंतु उसका ग्रहण नहीं है, अर्थात्‌ गुणभेद के 

लक्ष से अखंड आत्मा का ग्रहण नहीं होता--अनुभव नहीं होता। भेद को अभेद में समाकर 

एक वस्तु का अभेदरूप अनुभव--यही धर्मात्मा की अनुभूति है। ' धर्मी की अनुभूति का 

रहस्य बहुत ऊंडा है ।' 

अभेद-वस्तु सामान्य की अपेक्षा से द्र॒व्य-गुण-पर्याय तीनों उसके विशेष हैं--अंश 
है-भेद है । इन भेदों के द्वारा अभेदरूप शुद्ध आत्मा का ग्रहण नहीं होता--यह बात अंतिम तीन 
बोल में आचार्यदेव ने समझाकर अनुभूति के रहस्य का उद्घाटन किया है। यह समझने से 

आत्मा को सम्यग्दर्शन तथा आत्म अनुभव होता है। 

ऐसा अनुभव करने के लिये बहुत धैर्य एवं बहुत गंभीरता चाहिये; और उसका फल भी 

कोई अपूर्व महा आनंदरूप है। विनयपूर्वक जिसका स्वरूप सुनते हुए भी हर्ष से मुमुश्ु के 

रोमांच उललसित हो जाय, तब फिर उसके वेदन से असंख्य-प्रदेश में अतीन्द्रिय आनंद का जो 

रोमांच हो--उसका तो कया कहे ? अंतर में अनुभव हो सके, ऐसी यह चीज़ है। 

परमार्थरूप आत्मा का स्वरूप--जिसको स्वज्ञेय बनाने से सम्यग्दर्शन हो और 

प्रशमरस झरने लगे--उसकी यह बात है | ऐसे आत्मा को दृष्टि लेकर, स्वज्ञेय बनाकर अनुभव 

करने से आनंदमय शुद्धपर्याय हुई--अभेदरूप से वह आत्मा ही है।' मैं द्रव्य, मैं गुण'--ऐसा 

भेद अनुभूति में नहीं है। शुद्ध आत्मा स्वयं ही निरपेक्षरूप से शुद्धपर्यायरूप अभेद-परिणत 

हुआ है, अतः आत्मा स्वयं शुद्धपर्याय है; उसके वेदन में द्रव्य-गुण भी अभेद है, परंतु 'यह 

द्रव्य, यह गुण, यह पर्याय---ऐसे भेद का अवलंबन (ग्रहण) उसमें नहीं है। अतः 

'शुद्धपर्याय' के देखने से अभेदरूप से आत्मा ही दिखता है | शुद्धपर्यायरूप हुआ कौन ? क्या 

द्रव्य-गुण से वह जुदी है? द्रव्य-गुण से अभेद होकर वह शुद्धपर्याय परिणमी है, अतः 
अभेददृष्टि से उसको आत्मा ही कहते हैं। “क्या आत्मा पर्याय है ?'--हाँ, आत्मा स्वयं 

शुद्धपर्याय है--जो आनंद का स्वसंवेदन हुआ, वह मैं ही हूँ--ऐसा धर्मी जानते हैं, अनुभव 
करते हैं । ' आनंद की जो अनुभूति हुई-इतना ही मैं आविर्भूत हुआ '--यही भूतार्थ का आश्रय 

है।उसे सत्यार्थ आत्मा कहा। 

वाह, देखो यह संतों की अनुभूति के गंभीर रहस्य ! स्वोन्मुख होकर अतीन्द्रिय आनंद 
के वेदनरूप जो शुद्धपर्याय; उसरूप परिणत आत्मा जानते हैं कि यह शुद्धपर्याय मैं हूँ । वहाँ पर 

अभेदरूप से उसमें द्रव्य-गुण का स्वीकार आ ही गया है--क्योंकि उसी में एकाग्र होकर 

पर्याय शुद्ध हुई है। ' आत्मा शुद्धपर्याय है '--ऐसा स्वीकार कौन कर सकता है ?--जिसको 

अंतर्दृष्टि हुई है--ऐसा धर्मी ही उसका स्वीकार करता है; शुद्धपर्याय जिसके विद्यमान 

नहीं--वह इस बात का यथार्थ स्वीकार नहीं कर सकता | पर्याय असत्‌ नहीं है, वह भी सत्‌ का 

अंश है। 

* आत्मा शुद्धपर्याय है ।'' मैं द्रव्य हूँ, मैं सामान्य हूँ '--इत्यादि विकल्परूप लिंग के द्वारा 
उसका ग्रहण नहीं होता, अतः आत्मा अलिंगग्रहण है। जैसे, पर्याय के या गुण के भेद के 

विकल्प द्वारा आत्मा का ग्रहण ( अनुभव) नहीं होता, वैसे ' सामान्य में से विशेष पर्याय आई, मैं 

सामान्य द्रव्य हूँ --ऐसे भेदरूप लिंग से भी आत्मा का ग्रहण (अनुभव) नहीं होता। अहो, 

चैतन्यतत्त्व की अनुभूति द्र॒व्य-गुण-पर्याय के भेदों से पार है, ' प्रत्यक्ष-ज्ञाता' होकर आत्मा 

अपने आपका स्वसंवेदन करता है, अतीन्द्रिय-प्रत्यक्षज्ञान से उसका ग्रहण होता है--ऐसा 

दिखाकर आत्मा की अनुभूति का वैभव आचार्यदेव ने खोल दिया है ।--स्वानु भव-प्रत्यक्ष से 
साधर्मीजनों उसको प्रमाण करजो । 

अहा, स्वानुभूति के रहस्य खोलकर श्रीगुरुओं ने महान उपकार किया है। 

धर्मात्मा के सम्यक्त्वादिरूप जो ज्ञानचेतना है, उसमें तो चैतन्य की अतीन्द्रियशांति का 

ही बेदन है; किन्तु उसे भी भूमिका के अनुसार जितना कषाय है (अशुभ या शुभ), उतना 

दुःखवेदन भी है; और वह धर्मा स्वयं भी सम्यग्ज्ञान के द्वारा यह जानते हैं कि मेरी पर्याय में 

इतना अपराध (-कषाय) है और उसका दुःख भी वेदन में आता है। क्या कषाय का वेदन 

कभी सुखरूप होगा ?--कभी नहीं। हाँ, उसके वेदन के समय भी ज्ञानी की ज्ञानचेतना में 

आनन्द का वेदन चल ही रहा है, उसको मुख्य करने पर यह कह सकते हैं कि ज्ञानी को दुःख 

का वेदन नहीं है; ज्ञानचेतना कषाय से जुदी ही रहती है। 

इसप्रकार साधक की परिणति में सुख तथा दुःख (ज्ञानचेतना तथा कषाय) दोनों का 

अस्तित्व एकसाथ विद्यमान है; एक पर्याय में एकसाथ रहते हुए भी भाव से दोनों की अत्यंत 

भिन्नता है ।ज्ञान और कषाय जुदे हैं--ऐसी भिन्नता को ज्ञानी ही पहचानते हैं । 

चतुर्थगुणस्थान में ज्ञानी को सम्यक्त्व की अपूर्व शान्ति के साथ तीन कषाय भी 

विद्यमान है, और ज्ञानी उस कषाय को दुःख जानते हैं; उस पर्याय का कर्तृत्व-भोक्तृत्व भी उसी 

जीव में ही है। यह बात सही है कि दृष्टि अशुद्धता का या दुःख का स्वीकार नहीं करती; परंतु 

सम्यग्ज्ञान यदि उस कषाय-दुःख को दुःखरूप अपने में नहीं जानता है तो वह उससे छूटने की 

(हटने की) चाहना क्‍यों करता है ? चैतन्य की अतीन्द्रिय शांति का स्वाद भी धर्मी ने चखा है 

और इतनी शांति का वेदन उसे निरंतर रहता है । 

अहा, साधक जीव में एकसाथ दो धारायें--ज्ञानधारा एवं कर्मधारा दोनों वर्तते हैं, किंतु 
उसमें जो ज्ञप्तिधारा है, वह कर्मधारा से अत्यंत जुदी है; दुःख अपनी पर्याय में विद्यमान 

S—U जानती हुई भी ज्ञानचेतना उससे भिन्न रहती है--यह ज्ञानी के ज्ञान की अलौकिक 

लीला है--जो अतीन्द्रिय आनंद देती है। 

सिद्धांतसूत्रों में गुणस्थान के अनुसार देखा जाय तो, सम्यग्दर्शन के बाद भी चौथे से 

लेकर दशवें गुणस्थान तक जो-जो गुणस्थान में ज्ञानावरणादि छह कर्म का, सात कर्म का या 

आठ कर्म का जितना-जितना बंधन है, वहाँ पर इतना-इतना कषायभाव भी जीव के विद्यमान 

है, और यह भाव स्वयं दुःखरूप है, उसका स्वाद दुःखरूप है और उस भाव का परिणमन उसी 

जीव में ही होने से वही उसका कर्ता-भोक्ता है। उस समय उसके श्रद्धा-ज्ञानादि भाव जो शुद्ध 

वर्तता है, उस शुद्धभाव में रागादि का या दु:ख का कर्तृ-भोक्तृत्व नहीं है, उस सम्यक्त्वादि के 

साथ उतना अतीन्द्रियसुख भी उसे निरंतर रहता है। 

इसप्रकार धर्मी जीव के अपूर्ण दशा में शुद्धता एवं अशुद्धता, सुख एवं दुःख, मोक्ष का 

साधकभाव एवं बाधकभाव--ऐसे दोनों तरह के भाव विद्यमान रहा करते हैं;--अज्ञानी के 

लिये वह आश्चर्य की बात है, क्योंकि दोनों धारा का भिन्न-भिन्न स्वरूप उसकी समझ में नहीं 

आता। परंतु निर्मल दृष्टिवाला भेदज्ञानी तो ऐसे दोनों प्रकार को एकसाथ देखकर भी विमोहित 
नहीं होता। 

आचार्यदेव समयसार-कलश २७३-२७४ में कहते हैं कि--एक ओर से देखने पर 
आत्मा में कषाय का क्लेश दिखता है, और दूसरी ओर से देखने पर शांति दिखती है; एक ओर 

से देखने पर भव की पीड़ा दिखती है, और दूसरी ओर से देखने पर मुक्ति का भी स्पर्श हो रहा 

है ।--इसप्रकार दोनों धाराएँ साधक के विद्यमान होने पर भी, आत्मा का अद्भुत से भी अद्भुत 

स्वभाव-महिमा जयवंत है। 

[पूज्य गुरुदेव के प्रवचन में साधकदशा की अभी यह स्पष्टता आई थी; इसके पहले भी 

आत्मधर्म में इस विषय में बहुत अच्छा स्पष्टीकरण विस्तारपूर्वक आ चुका है। 

सुलोचनाबेन नागरदास गाँधी, भावनगर 

स्व. मनसुखलाल छोटालाल, सोनगढ़ 

देवेशकुमार प्रवीणचंद्र जैन, सोनगढ़ 
सुमतिचंद नेमचंद जैन, उदेपुर 

हीरालाल केवलचंद जैन, आनंदपुर 
मुक्ताबेन दबे, सोनगढ़ 

शीवलाल रेवाशंकर जैन, सोनगढ़ 

जयंतिलाल हीराचंद कामदार, सोनगढ़ 

चेतन चंद्रकांत शाह, बम्बई 

चंद्रकांत उजमशी शाह, बम्बई 

सुरुचीबेन चंद्रकांत शाह, पार्ला 

हिम्मतलाल छोटालाल जोबालीया, 

सोनगढ़ 

बसंतलाल प्रभुदास जैन, बम्बई 

कुंदनलाल वसंतलाल जैन, बम्बई 

दिपेनभाई वसंतलाल जैन, बम्बई 
लीलाबेन वंसतलाल जैन, बम्बई 

सौ. सुभद्राबेन डाह्मालाल जैन, 

अहमदाबाद 
बेनकुंवरबेन जयंतिलाल भणसाली, सिहोर 

प्रेममोतीबेन जैन, दिल्‍ली 

जयश्रीबेन प्राणलाल जैन, लींबडी 

मधुकांता हरेशकुमार जैन, बम्बई 

रुपया 

५१) 

२०) 

११) 

२१) 

११) 

११) 

१११) 

५१) 

५१) 

५१) 

२१) 

५०) 

५१) 

५१) 

+ श्रावण ; 

ROR 

[ आत्मधर्म प्रचार तथा बालविभाग में आई हुईं अन्य रकम ] 

नाम / गाँव 
खीमचंद छोटालाल जोबालीया, 

सोनगढ़ 

धनजीभाई लहेरचंद जैन, बिंछीया 

कांताबेन दवे, सोनगढ़ 

मरघाबेन मणिलाल शाह, सोनगढ़ 

महालक्ष्मीबेन जैन, अहमदाबाद 

छबलबेन गाँधी, सोनगढ़ 

कसुंबाबेन वोरा, कलकत्ता 

कांताबेन वोरा, कलकत्ता 

ज्योत्स्नाबेन 2/० सुरेश अन. भायाणी, 

कांदीवली 

रजनीकांत छोटालाल शाह, बम्बई 

मरघाबेन मणिलाल शाह, सोनगढ़ 

Poss AAS Me, GORE 

नाम / गाँव 

मुक्ताबेन दवे, सोनगढ़ 

चुनीलाल हठीसंग शेठ, बम्बई 

११) संवर अमीचंद मालदे, बम्बई 

११) निर्जरानिकेतन भायाणी, बम्बई 

२३६) किशोरचंद प्रेमचंद शाह, नैरोबी 

२३६) सुशीलाबेन किशोरचंद शाह, नैरोबी 

२३६) सुशीलाबेन पंकज शाह, नैरोबी 
१०१) सुरेश एन भायाणी, कांदीवली 

२१) प्रीाबेन तथा इंदिराबेन, जमशेपुर 

२१) प्रवीणचंद्र जयंतिलाल भणसाली, 

fae 

५१) मानवंतीबेन हिम्मतलाल जैन, बम्बई 

४०१) सुमेरचंदनेमीचंदसा जैन, मलकापुर 

५१) होराबेन सोमचंद जैन, तलोद 

रुपया 

११) 

५१) 

जेकुंवरबेन (मयाचंद एंड संस), ३३) मुकुंदचेतनाबेन पंकजभाई जैन, 

कलकत्ता जामनगर 

मनसुखलाल छोटालाल जोबालीया, ४०१) वासंतीबेन गुणवंतराय भायाणी, बम्बई 

सोनगढ़ [दिनांक २६-८-७५ तक] 

पुस्तक मंगाईये : तारीख २० तक कमीशन 

पर्यूषण के उपलक्ष में श्री दिगम्बर जैन स्वाध्यायमंदिर ट्रस्ट (सोनगढ़) द्वारा प्रकाशित 

हिन्दी-गुजराती सभी साहित्य के ऊपर दस प्रतिशत कमीशन दिया जायेगा। 

पता :--श्री जैन स्वाध्यायमंदिर ट्रस्ट, सोनगढ़ (३६४२५० ) 

भगवान महावीर की मंगलमूर्ति के निर्माण की 

शिल्पकला 
[ १. बाह्मस्थापना में ] 

भगवान महावीर की वीतरागभाव 

एवं सर्वज्ञतासूचक सुंदर मूर्ति का निर्माण 

करने के लिये, एक अच्छी धवल निष्कलंक 

संगमरमरीय शिला लीजिये, और प्रारूप को 

(मूलवस्तु की याने महावीर की मुद्रा को) 

सामने रखकर, पैनी छैनी को ऐसे ढंग से 

अत्यंत सावधानीपूर्वक चलाइये कि शिला में 

से आवश्यक अंश कटता जावे और महावीर 

की वीतरागमुद्रा उभरती जावे... थैर्यपूर्वक 

ऐसा करते ही रहो... बस, महावीर की 

मंगलमूर्ति का निर्माण हो जायेगा जिसका 

दर्शन महावीर होने की प्रेरणा देता रहेगा। 

का प्रयोग 
[ २. अंतरंग भाव में ] 

भगवान महावीर जैसी वीतरागता 

तथा सर्वज्ञतारूप सुंदर मूर्ति का अपनी 
आत्मपर्याय में निर्माण करने के लिये, चैतन्य 

धातुमय॒ द्र॒व्य-पर्यायस्वरूप आत्मशिला 

लीजिये; सिद्धालय-स्थित महावीर को 

अर्थात्‌ शुद्ध आत्मा को आदर्श के रूप में दृष्टि 
में-लक्ष में रखकर, 'मैं ऐसा हूँ... मैं ऐसा 

हूँ...' इसप्रकार निरंतर शुद्धात्मा में सावधान 

रहकर भेदज्ञानरूपी तीक्ष्ण प्रज्ञाछैनी को ऐसे 

चलाइये कि अपना असली स्वरूप उभरता 

जावे... और अनावश्यक अंश (राग- 

द्वेषादि) कटता जावे। थैर्यपूर्वक ऐसा करते 
ही रहो... बस, भावशिल्पी बनकर अपने 
आत्मा को स्वयं महावीर बना दो । 

यह है भगवान महावीर की मंगलमूर्ति के निर्माण की कला! 

यह है ढाई हजारवर्षीय-महावीर निर्वाणोत्सव का मूलभूत कार्य! 

आईये... निर्वाण के लिये महावीर-निर्माण में लग जाइये। 

(फूलचंद 'पुष्पेन्द्र', खुरई) 

मंगलकारी “'तेज” दुलारी पावन मंगल मंगल है, 

मंगल तव चरणों से मंडित अवनी आज सुमंगल है; 

मंगल शिशुलीला अति उज्ज्वल, मीठे बोल सुमंगल हैं, 
शिशुवय का वैराग्य सुमंगल, आतम-मंथन मंगल है; 

आतमलक्ष लगाकर पाया अनुभव श्रेष्ठ सुमंगल है।.... मंगलकारी० 

सागर सम गंभीर मति-श्रुत ज्ञान सुनिर्मल मंगल है, 
समवसरण में कुंद प्रभु का दर्शन मनहर मंगल है; 
सीमंधर-गणधर-जिनधुनि का स्मरण मधुरतम मंगल है।.. मंगलकारी० 

“हम तो अपनपे आत्मा का करने के लिये आये हैं ( अर्थात्‌ हमें यह सब उपाधि प्रतीत होती 

है।) ' --पूज्य बहिनश्री चंपाबहिन 

“बहिन! लोकों को भाव आए.... तुम्हारे देखते रहना,... तुम्हारे क्या है ?... लोगों को 

(जन्मदिवस मनाने के) भाव तो आए न! मेरे हिसाब से तो लोग जो कुछ करते हैं, बह थोड़ा 

है।' --पूज्य गुरुदेव

तुम ज्ञानानंदस्वरूपी हो & 
[ दस मूरख की तरह अपने मत भूलो ] 

“कहाँ आत्मा होगा ?' यह क्‍या प्रश्न पूछने लायक है। 
प्रश्न जहाँ से उठा, वहीं तो स्वयं आत्मा ज्ञायक है॥ 
निज को निज का ज्ञान न हो, यह अनसमझी है, धोखा है। 
इससे बड़ा ताज्जुब क्या हो, जलने जल को सोखा Fe I 

देह विनाशी मैं अविनाशी, देह दृश्य, मैं दृष्टा हूँ। 
पुद्गल रूपी देह अरूपी मैं अपना ही सूृष्टा हूँ॥ 
तन संयोगी, इंद्रियगोचर, कृत्रिम, गोरा-काला है। 
किंतु आत्मा सूक्ष्म, अतीन्द्रिय, निर्मल और निराला है॥२॥ 

एक बार की बात सुनो, दस मूर्ख गाँव से जाते थे। 
बीच मार्ग में नदी मिल गई, तैर-तैरकर आते थे॥ 
पहुँचे पार दूसरी, बोला एक, 'समझ कुछ आई जी। 
कहीं डूब तो नहीं गया हममें से कोई भाई जी ॥३॥ 

ऐसा कहकर लगा दूसरों को गिनने, खुद को भूला। 
नौ ही निकले गिनती में, अब तो असमंजस में झूला॥ 
बोला, 'लगता है हममें से एक आदमी खोया-सा। 
गिना दूसरे ने नौ ही निकले, वह भी था रोया-सा॥४॥ 

क्रम-क्रम से सबने गिनती को, औरों की, खुद को भूले। 
नौ ही आये संख्या में जब, सबके हाथ-पाँव फूले॥ 
एक विवेकी राहगीर उनकी उलझन समझा, आया। 

पंक्ति बनाकर खड़ा किया सबको, गिनकर के बतलाया॥५॥ 

जब दस निकले, छूट गया भ्रम, उसी तरह से लालाजी। 
अज्ञानी जीवों ने तो अपनत्व देह में पाला जी॥ 
ज्ञानी उनको समझाते हैं, “तुम अद्वेैत अरूपी हो। 
राग तुम्हारा रूप नहीं, तुम ज्ञानानंद स्वरूपी हो ॥६॥ 

1 श्री प्रसन्नकुमार 'सेठी | 'बीरवाणी ' से साभार 1   
  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र) (३६३) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र) प्रति ३०००

